
АННОТАЦИЯ 
Мақолада ирригация тизимларида ишлатилаётган насос станцияларининг босимли 

қувурлари турли хил сабабларга кўра, маълум муддатлардан кейин, лойиҳа параметрларида 
кескин ўзгаришлар юз бериши натижасида насос станциялари босимли қувурлари лойиҳа 
параметрларининг ўзгариши, электр энергияси сарфининг кўпайиши, насос станцияси 
фойдали иши коэффицентининг пасайиши, 1,0 мଷсувни кўтариш солиштирма таннархининг 
ошиши салбий оқибатларини пасайштириш мақсадида янги технологик ечимлар, тавсиялар 
ҳақида маълумотлар келтирилган.  

Калит сўзлар: ирригация, насос станцияси, босимли қувурларни тиклаш, инновацион 
технологиялар, лойиҳа параметрлари, ишлаш муддатини узайтириш, фойдали иш 
коэффициенти  

 
A.R.Muratov  

PhD, associate professor;  

Oybek Muratov  
PhD, associate professor; 

TECHNOLOGY OF INCREASING CORROSION RESISTANCE OF PRESSURE PIPES 

OF PUMPING STATIONS 
ANNOTATION 

In the article, pressure pipes of pumping stations used in irrigation systems for various reasons, 
after certain periods of time, as a result of sudden changes in the project parameters, changes in the 

project parameters of pressure pipes of pumping stations, an increase in electricity consumption, a 
decrease in the coefficient of useful work of the pumping station, 1.0 mଷ water In order to reduce the 
negative consequences of the increase in the comparative cost of raising, information is provided 
about new technological solutions and recommendations 

Key words: irrigation, pumping station, restoration of pressure pipes, innovative 
technologies, project parameters, service life extension, useful work coefficient 

 
1.Кириш. Ўзбекистон Республикаси Президентининг 2020 йил 10 июлдаги ПФ-6024-

сонли Фармони билан тасдиқланган “Ўзбекистон Республикаси сув хўжалигини 
ривожлантиришнинг 2020-2030 йилларга мўлжалланган концепцияси” да белгилаб берилган 
устувор йўналишларни амалга ошириш хамда минтақамизда, жумладан Республикамизда Сув 
ресурсларининг номутаносиб тақсимланиши ва суғориладиган ерларнинг мураккаб рельефга 
эга эканлиги натижасида суғориладиган ерларнинг 60 фоизига яқин қисмига 1 687 та насос 
станция ёрдамида сув етказиб берилиб, уларнинг йиллик электр энергияси истеъмоли 8 млрд 
кВт.с ни ташкил этиши келтирилган [1]. 

Бундан ташқари, сув истеъмолчилари уюшмалари, фермер хўжаликлари ва кластерлар 
томонидан жами 155,2 минг км суғориш тармоғи ва 10 280 тадан зиёд насос агрегатлари 
ишлатилмоқда. Суғориш эҳтиёжлари учун жами 12,4 мингта, жумладан сув хўжалиги 
тизимида 4 153 та суғориш қудуқларидан фойдаланилаётганлиги ҳақида аниқ маълумотлар 
берилган [1]. 

Агарда босимли қувурлар хизмат муддатларини узайтириш, лойиҳа параметрларини 
тиклаш чора-тадбирлари қўлланмаса, қишлоқ хўжалиги учун зарарли оқибатлар келтириб 
чиқарувчи авария ҳолатлари юзага келиши мумкин.  

Насос станциялари босимли қувурлари лойиҳа параметрларини санациялаш бир нечта 
технологиялари маълум: 

 босимли қувурлар деворлари ички сиртида химиявий қўшимчали цемент-қум 
қоришмали ёки полимер материалли ҳимоя қоплармалари ҳосил қилиш; 

 босимли қувур ичига пластик материалдан, босимли қувур шаклини эгаллайдиган 
янги қувур жойлатириш; 

 босимли қувур деворларига пўлат листларни пайвандлаш; 
 эгалувчан материалдан, босимли қувур лойиҳа параметрларига мос, комбинацияли 

эластик қувур (чулки)  
Ўзбекистондаги қурилишларда, МДХ да кенг қўлланиладиган, химиявий қўшимчали 

цемент-қум қоришмасини торкретлаш усулида, босимли қувур девори ички сиртини торкрет 
усулида қоплаш учун ТИҚХММИ олимлари томонидан 2019 йилда ишлаб чиқилган (Ts 
23330562-001:2019 Технические условия. Защита и восстановление внутренней 
поверности стальных напорных труб от износа. Ташкент 2019) техник шартлар асос қилиб 
олинган ҳамда технология бўйича меъёрий ҳужжатларда тавсия қилинган Ўзбекистонда 
мавжуд бўлган материаллар, машина-механизмлар мажмуаси қўлланилади [2, 9]. 

Насос станцияларининг босимли қувурлари лойиҳа параметрларини химиявий 
қўшимчали цемент-қум қоришмали торкретбетон қоплама ҳосил қилиш йўли билан 
санациялашга мўлжалланган қисмлари техник кўрсатгичлари чегара миқдорлари норматив 
ҳужжатларда [2, 4, 5, 6, 7, 8] келтирилган қийматларидан ошиб кетмаслиги шарт. Қувурлар 
эллиптиклик кўрсатгичи диаметри 0,5% миқдоридан ошмаслиги, деворларининг коррозиядан 
емирилиши қалинлигининг 10% лик ўлчамидан катта бўлмаслиги талаб қилинади [21].  

2.Методика. Насос станциялари пўлат қувурларининг ички сиртида торкретлаш 
усулида ҳосил қилинадиган химиявий қўшимчали цемент-қум қопламасининг коррозияга 
(занглаш, агрессив оксидланиш ва ҳ.о.) ҳимоя таъсири, арматурага нисбатан бетоннинг ҳимоя 
қатлами таъсирига ўхшайди ва мустаҳкамлиги В30 классдаги бетонга нисбатан 40% гача 
юқори бўлади. Қисман занглаган пўлат қувур ички сирти (тозалангандан кейин) ва 
қопламанинг ўзаро таъсиридан (контактида) цемент-қум қопламасининг кўзга кўринмайдиган 
микротирқишларига ва қувур танасидаги занглаган қатламга ичига платификацияловчи 



АГРО ПРОЦЕССИНГ ЖУРНАЛИ  |  ЖУРНАЛ АГРО ПРОЦЕССИНГ  |  JOURNAL OF АGRO PROCESSING                                                                                                  №1 | 2023 

46 
 

химиявий қўшимчалар таъсирида эриган цемент гели сингиб киради. Бунга сабаб, цемент-қум 
қоришмаси аралаштирила бошланган 20 минутидан бошлаб, цемент заррачалари шиддатли 
гидратацияланиши натижасида, заррачалари ўлчамлари 100 мкм дан 10 мкм гача кичрайиши 
натижасиад цемент гели майда микротирқишларини тўлдирадиган, юқори ишқорий (Рh-12) 
гидроксидли, металл коррозиясини сўндирадиган муҳит яратади.  

Кейинчалик цемент тошининг янада гидротацияланишидан ишқорий мухит ошиб 
боради ва сув таркибидаги эриган кислород, эски зангдан металл счётка билан қириб (босимли 
сув билан ювиб, қум хаво аралашмаси пуркалиб) тозаланган металл билан реакцияга 
киришади, натижада сувда жуда кам эрийдиган темир гидроксиди ҳосил бўлади. Ҳосил бўлган 
темир гидроксиди цемент-қум қопламаси таркибидаги бўшлиқларни (зичлиги камроқ сув 
ўрнини сингиб эгаллайди) тўлдиради ва пўлат қувур ички сирти билан химиявий қўшимчали 
цемент-қум чегарасида сув ўтказмайдиган ва эримайдиган қатлам ҳосил қилади. Натижада 
пўлат қувурнинг кейинги даврдаги (лойиҳа параметрлари тиклангандан кейинги) 
коррозиясини олди олинади, сувда эримайдиган қатлам шаклланиши жараёнида қопламанинг 
қувур деворига ёпишиши (адгезияси) яхшиланади.  

Лойиҳада белгиланган қалинликдаги цемент-қум қопламаси бикр пўлат халқа ичида 
жойлаштирилган “зичлагич” (уплотнитель-рус.) вазифасида ишлайди, яъни ташқарисида 
пўлат халқа қотган цемент-қум қопламани махкам сиқиб ушлаб қолади. Бу конструктив 
жойлашиш, коррозияга қарши қоплама қотиш жараёнида киришишдан ҳосил бўлиши мумкин 
бўлган кичик микротирқишларга “ўз-ўзини даволаниш” хусусиятини беради. Қувур сув билан 
тўлдирилганидан кейин, кўзга кўринмас микроёриқлар йўқолади ва коррозия фақат қоплама 
қатлами лойиҳа параметрларидан кам бўлган жойларда, агарда бажарилган ишда камчиликка 
йўл қўйилган бўлсагина пайдо бўлиши мумкин холос.  

Торкретлаш- деб, таъмирлаш-тиклаш, қурилиш ишларини бажаришда, ишлов 
берилаётган сиртга бир ёки бир нечта қатламда цемент-қум ёки цемент, қум, майда чақиқтош 
(5-8 мм), химиявий қўшимчалар ва сув таркибли бетон қоришмасини, шу жумладан 
арматуралаш учун одатий пўлат ёки нометалл фибралар аралаштириб, босимли сиқилган ҳаво 
ёрдамида сепиб жойлаштиришга айтилади. Сиқилган хаво босими остида (ёки спинер 
айланишидан ҳосил бўлган марказдан қочма куч таъсирида) цемент-қум қоришмасига кинетик 
энергия узатилади ва сепилаётган пўлат қувур ички деворига (ёки қаттиқ жисм сиртига) 
тегиши натижасида динамик зичланиш юз беради ва цемент-қум қоришмаси таркибидаги 
ортиқча сув сиқиб чиқарилади, хусусиятлари оддий қоришмадан (майда заррали оғир бетон 
қоришмасидан) фарқ қилувчи, зичланган қоплама ҳосил бўлади. Торкретлаш усулида ҳосил 
қилинган қоплама мустаҳкамлиги, зичлиги, совуқбардошлилиги, сув ўтказмаслиги бошқа 
усулда зичланганларидан юқори бўлади ҳамда сирт билан илашиш кўрсатгичи (адгезияси) 
кучли бўлади. 

3.Мухокама учун. Ирригация насос станциялари пўлат қувурлари ички сирти 
қопламасини тайёрлашда қўлланиладиган маҳаллий материаллар ва сотиб олинадиган 
маҳсулотлар ГОСТ 24297 бўйича, кириш назоратидан ўтиши керак ёки ташкилотнинг 
стандарти талабларига мос бўлиши ҳамда уларнинг мувофиқлик сертификати бўлиши шарт: 
3.1.Портландцемент – ГОСТ 10178-85, ГОСТ 8424-72 маркаси (русуми) ПЦ 400 (ДО) кам эмас 
цементни ишлатишга рухсат этилади. 
Портландцемент қуйидаги талабларга жавоб бериши керак: 

- кимёвий қўшилмаларсиз бўлиши керак; 
- Радионуклеидларнинг солиштирма самарали фаоллиги 370 Вк/kg дан кам бўлиши 

керак (санитар норма); 
- Сохта қотиш белгилари бўлмаслиги керак; 
- Қотиш вақтининг бошланиши 60 min кам бўлмаслиги керак; 
- Таркибида гувалачалар бўлмаслиги керак; 
- Сақлаш муддати цементтайёрланган кундан 60 суткадан ўтмаган бўлиши керак; 
- Цемент намлик таъсиридан ва бегона предметлар билан ифлосланишдан ҳимояланган 

бўлиши керак; 

- Ҳар хил партиядаги цементларни аралаштиришга рухсат этилмайди. 
3.2. Сув – ГОСТ 23732-2011, ГОСТ 2874-82. Пўлат қувур-сув таъминоти тармоқларида 
ишлатишга рухсат этилган бўлиши керак.  
Рухсат этилади: 

Химиявий қўшимчали цемент-қум қоришмасидан иборат оғир суюқлик кўринишидаги 
қоплама талаб қилинган қўзғалувчанликда (цемент-қум қоришмаси қўзғалувчанлиги 
СтройЦНИЛ конуси бўйича 7,0...9,0 cm ни ташкил этиши керак), дарзбардошликда ва 
мустаҳкамликда қоришманинг яроқлилигини таъминлаш учун қуйидаги қўшилмалар 
қўлланилишига рухсат этилади: 
Цемент-қумли химиявий қўшимчали* аралашма ГОСТ 26633 бўйича.  

- Суперпластификатор С-3 амалгадаги меъёрий хужжат бўйича; 
- Сульфат натрийнинг барқарорлаштирувчи қўшилмаси ГОСТ 6318 бўйича. 
*Эслатма: Қоришмага химиявий қўшимчаларнинг қайси турини (шу жумладан бозорда 
янги пайдо бўлганларини ҳам) қўшиш ва миқдорий ҳисоблари торкретбетон билан қайта 
тикланаётган ҳимояловчи қопламаларнинг ишлаш шароитига боғлиқ равишда, химиявий 
қўшимчага қўйиладиган техник талабларда ёки қоплама ҳосил қилиш технологик 
регламентида кўрсатилади. 

3.3 Қум – ювилган, ГОСТ 8736-85, ГОСТ 10268-80 ёки ТУ 39-1554-91 бўйича фракцияланган, 
1-5 mm ли фракциядан ошмаган зарралардан иборат бўлиши керак. Зарра ўлчамлари 0,30...0,70 
mm ли фракциялари қум умумий массасининг камида 70% ини ташкил этиши керак. Бир-
бирига яқин фракциялар зарраларининг миқдори 5% дан ошмаслиги керак. 3% гача 0,4 mm 
дан кам бўлган ўлчамдаги зарралар миқдорига рухсат этилади (1-жадвал). Гилли, лойқа ва 
чангсимон зарралар вазни бўйича 3% дан ва (ТУ 2-26-20-92) ни, пластификаторни С-3 (ТУ 6-
36-0204229-625-90) ни ишлатганда 5% дан ошмаслиги керак. 

1-жадвал. 
Қумнинг гранулометрик таркибининг рухсат этилган чегаралари 

№ 
р/р 

Назорат элакларининг 
тешикчаларининг ўлчамлари, мм 

Назорат элакчаларида тўлиқ қолиши, 
оғирлиги % бўйича 

1 2,5 0-20 
2 1,25 5-45 
3 0,63 20-70 
4 0,315 35-90 
5 0,16 90-100 
6 0,16 мм тешикчали элакдан ўтиши 10-0 
7 Катталик модули 1,5-3,25 

 
Агар табиий қумнинг гранулометрик таркиби юқоридаги талабларга жавоб бермаса, 

уни фракциялаш керак, шундан сўнг гранулометрик таркибга кўра мақбул қоришма таркибини 
ҳосил қилиш керак. «ТИҚХММИ» МТУ олимлари илмий изланишларида, қопламанинг 
физик-механик кўрсатгичларини янада ошириш мақсадида, қумни SS-370 маркали вибрацион 
элакда саралаб, таркибни модификациялаш учун йирик заррали (3-7) гранит қумдан 
фойдаланиш тажрибаси шаклланган (2-расм). 

3.4 Қоришмада цемент-қум қоришманинг вазнлар бўйича таркибий қисми цемент ва 
қумнинг нисбати 1: 1-1:1,3 оралиғида бўлиши керак (2-жадвал).  

2-жадвал 
1м૜ тайёр цемент-қум қоришмали торкрет-фибробетон таркиби 

№ Қум 
ГОСТ 8736-

93 

Портланцемент 
ГОСТ 8424-72 

Сув 
ГОСТ 
23732-
2011 

Кимёвий 
қўшимча С-

3 

Базальт (ёки 
бошқа) фибра ТУ 
64-16625423-01:07 

Бошқалар 

Бирлик мଷ кг мଷ кг кг кг 
Миқдор 1-1.3 446 185 10 2 лойиҳа 

асосида 

3.5 Химиявий қўшимчали (С-3 ва бошқа турдаги ҳ.о.) эритмани тайёрлаш учун сув 
ГОСТ 23732-2011 га мувофиқ ишлатилиши керак ва цемент-қум қоришмасидаги сув миқдори 
керакли қўзғалувчанликни таъминлайдиган даражада бўлиши керак [10]. Цемент-қум 
қоришмасини тайёрлашда, ишларни бажариш даврида табиий шароит кўрсатгичлари, 
қўлланилаётган материаллар хусусиятларидан ва босимли қувур ишлашида насос билан 
ҳайдаладиган сувнинг хусусиятларидан келиб чиқиб, торкретбетон машиналари турлари, 
химиявий қўшимчани қўллаш мақсади ва вазифалари белгиланади [9, 10].  

Химиявий қўшимчалар қоришманинг мустаҳкамлигини, коррозиябардошлигини, 
совуқбардошлигини, сув ўтказмаслигини ошириш, қўзғалувчанлигини сақлаб туриш, 
қоришманинг қотиш кинетикасини ростлайдиган (тез ёки секин қотирадиган), қоришмага 
махсус хусусиятлар (сульфатбардошлик, кам киришадиган, ҳажмини оширадиган) 
бағишлайдиган ва хаказо турлари қопламанинг хизмат муддатида эга бўлиши керак бўлган 
техник талаблардан келиб чиқиб белгиланади ва таркиби синалади [10].  

Сувни дозалашда қумнинг намлигини ҳисобга олиш керак. Цемент-қум қоришманинг 
қўзғалувчанлиги СтройЦНИЛ конуси томонидан бошқарилади, конуснинг ботиши 7-9 см 
оралиғида бўлиши керак (3-расм) [13,14].  

Сув-цемент нисбати (С Ц⁄ ) ишлатиладиган материалларнинг сифатига қараб 0,32-0,36 
га тенг бўлиш тавсия этилади. 

 

  
2-расм. SS-370 ХҲР да ишлаб чиқарилган вибрацион харакатли элакнинг кўрини. 1. 
Коробка. 2. Вибратор. 3. Сеткали каркас (сетка ҳолаган диаметрга алмашадиган). 4. Рама. 5. 
Вибро изоляция. 6. Қопқоқ. 7. Герметик ёпгич. 

 SS 370 (ХҲР) русумли тебранма элак техник таснифи: 
 Иш унумдорлиги- 1 м³/соат. 
 Катаклар ўлчами- 8х8 мм. 
 Электр двигатели қуввати- 0,7 кВт. 
 Электр токи параметри- 220В/50 Гц. 

 
3.6. Пўлат қувурларни коррозиядан ва абразив емирилишини олдини олувчи, ҳимоя 

қилувчи ва унинг лойиҳа параметрларини қайта тикловчи, қувур девори ички юзасига 
торкретлаш услуби билан ётқизиладиган қоплама қалинлиги, қувур диаметрига боғлиқ ҳолда, 
3-жадвалда кўрсатилган маълумотларга мос келиши керак. 820 мм бўлган қувурлар учун 15 ± 
2 мм, диаметри 4240 мм гача ва юқори бўлган қувурлар учун 35 ± 2 бўлиши керак, пайванд 
чоки устидаги қатлам бундан мустасно. Пайванд чоки устидаги қопламанинг энг кам 
қалинлиги 5,0 мм гача йўл қўйилади. Бу шартнинг мазмун-мақсади диаметри 1220 мм дан 

кичик бўлган қувур ичида босимли сув оқими гидравлик режимини бузадиган бўртиклар 
(баландлиги қотган цемент-қум қопламаси лойиҳа қалинлиги 50% қисмидан ортиқ бўлмаган) 
ҳосил бўлиши олдини олишга қаратилган ва қувурдаги босим йўқотилиши лойиҳага нисбатан 
2% дан ошиб кетмайдиган қоплама минимал қалинлиги ўлчамига урғу берилган [6].  

3.7. Цемент-қум қоришмасининг қўзғалувчанлиги деб, тайёр қоришманинг ўз оғирлиги 
ёки ташқаридан қўйган куч таъсирида ёйилиш хусусиятига айтилади. Қоришма 
қўзғалувчанлигини текшириш ГОСТ 5802-86 бўйича учун ҳажми 2,5 литр қоришма, 5 минут 
давомида қориш йўли билан тайёрланади, кейин 7-идиш чеккасига 1 см қолгунча тўлдирилади 
ва пўлат стержен билан 25 марта шиббаланади, 5-6 марта столга енгил урилгандан кейин, 
прибор майдончасига қўйилади [13] (3-расм). 

3- Жадвал. 
Пўлат қувур диаметрига боғлик равишда қоплама ҳосил қилиш учун 

материаллар сарфи 
№ 
т/р 

Қувур диаметри, 
мм 

1 820 796 12 241,49 15  ±2 762 0,0416 99,82 
2 1020 996 12 301,27 20 ±2 956 0,0675 161,82 
3 1220 1192 14 420,52 20 ±2 1170 0,1077 256,15 
4 1420 1380 20 697,38 25 ±2 1328 0,1150 275,51 
5 1620 1580 20 797,01 25 ±2 1528 0,1320 316,20 
6 2020 1980 20 996,26 30 ±2 1918 0,1959 470,0 
7 2620 2580 20 1295,5 30 ±2 2518 0,2563 615,0 
8 3020 2970 25 1864,88 35 ±2 2898 0,3409 818,10 
9 3640 3590 25 2323,67 35 ±2 3518 0,4130 990,10 
10 4240 и 

више 
4180 30 2577,49 35 ±2 4106 0,4814 1155,21 

 
Ўлчаш 3-эталон конус учини идишдаги қоришма сиртига тегизилиб (ботирмасдан), 8-

махкамлагич винти қотиришдан бошланади. Кейинчалик биринчи ўлчаш амали 2-
циферблатдан эталон конус ҳолатини англатувчи рақами ёзиб олинади ва 8-махкамлагич винт 
бўшатилади. Эталон конус-3, ўз массаси таъсирида қоришмага эркин ботиб 1 минут ўтгандан 
кейин иккинчи ўлчаш амали бажарилади (3-расм). Эталон конус чўкиши кўрсатгичи сифатида 
(яъни қоришма силжувчанлиги) биринчи ва иккинчи ўлчаш амалларида қайд қилинган 
рақамлар айирмаси ҳамда икки марта, 7-идишга ҳар хил қоришмалар солиб такрорланган ва 1 
мм аниқликда ҳисобланган ўртачаси қиймат кўринишида ёзиб олинади. [13,14] 

 

 
1-штатив, 2-циферблат, 3-эталон конус, 4-силжувчи штанга, 5,6-махкамлагичлар, 7-цемент 
қоришмаси солинадиган идиш, 8-махкамлагич винти  

3 – расм. Строй ЦНИЛ конуси. ГОСТ 5802-86 бўйича қоришманинг қўзғалувчанлиги 
текшириш лаборатория жихози  

 
4.Хулосалар. Кимёвий модда қўшилган цемент-қум қоришмасида сифатлилик белгиси 
сифатида ҳосил бўладиган «кремсимон» эффектини узлуксиз равишда ГОСТ 5802-86 
талабалари бўйича назорат қилиш тақозо қилинади. 

Қувур ичидаги ўзиюрар аравачага, шланглар ва сепиш каллаги ва босимли ҳаво 
шлангларини улагандан кейин яхлит бўлиб ишлаши, компрессорни ишга тушириш учун 
шланглар ичида 1:2 (1 қисм цемент, 2 қисм қум) таркибли «мойлаш» қатламини ҳосил қилиш 
қилинса, ишларни узулуксиз ташкил қилиш имконияти яратилади. 

 «Мойлаш» учун мўлжалланадиган қоришмани бетон насоси камерасига қайтариб, 
ёпиқ узлуксиз жараёнда камида 30 секунд ишлатиб турилса, оптимал кўрсатгичли 
натижаларга эришиш кафолатланади. 

Сепиш каллагини қувур ички деворига 70-120 см (насос станцияси босимли пўлат 
қувури ички диаметрига боғлиқ) масофада қўйиб, цемент-қум аралашмасини узлуксиз 
сепишдан олдин, «мойлаш» учун тайёрланган қоришмани аралаштиргич барабанига қайтариб 
солиб сув цемент нисбатини лойиҳадаги миқдорга ( С Цൗ = 0,32 − 0,36 ) келтириш ва 
қоришмани бетононасос бункерига солиб ҳайдаш орқали камида 10% гача материалларни 
тежаш имконияти яратилади.  

